The Healing of Suffering

Pilipino Translation

Ang Paghilom sa Pagdurusa
Punta de Vacas, Mendoza, Argentina, May 4, 1969
Kung ika’y naparito ng sa gayun ay makinig sa isang tao na inaakalang nagpapasa ng karunungan, ika’y nagkamali ng napuntahan, dahil ang tunay na karunungan ay hindi naipapasa sa pamamgitan ng mga aklat o talumpati--ang tunay na karunungan ay matatagpuan sa kaibuturan ng iyong kamalayan, gaya ng tunay na pagmamahal ay matatagpuan sa kaibuturan ng iyong puso. Kung ika’y nagpunta  sa udyok  ng mga mapanira at ipokrito upang makinig sa taong ito ng sa gayon na anumang madinig mo ngayon ay sa kalaunan ay maaring magamit laban sa kanya, ikaw ay nagkamali ng pinuntahan, dahil ang taong ito ay di naparito para humiling ng kahit anumang bagay sa iyo o gamitin ka , dahil hindi ka niya kailangan.

Ikaw ay nakikinig sa isang tao na hindi alam ang batas na nagpapagalaw sa Sanlibutan, na walang alam sa batas ng Kasaysayan, na ignorante sa ugnayan na nagpapalakad sa mga tao sa mundo. Sa itaas ng bundok na ito, malayo sa mga lunsod at sa kanilang nakakasukang ambisyon, ang taong ito ay nagsusumamo sa iyong konsiyensya. Duon sa kalunsuran, kung saan bawat araw ay tunggalian, pag-asang dagling kinitil ng kamatayan—kung saan ang pagsinta ay nasundan ng galit, kung saan ang kapatawaran ang kasunod ay paghihiganti; sa kalunsuran ng mga taong mayaman at mahirap, sa ibabaw ng magkakaibang larangan ng buhay, ang mantel ng pagdurusa at lungkot ay tumakip. Nagdurusa ka kung ang hapdi ay sakmalin ang iyong katawan. Nagdurusa ka kung gutom ang humablot sa iyong katawan. Ngunit ikaw di ay nagdurusa hindi lang sa dagliang hapdi at gutom ng iyong katawan, ikaw din ay nagdurusa sa ibubunga ng mga sakit na dulot nito.
Kailangan natin alamin ang pagkakaiba ng dalawang uri ng pagdurusa. May pagdurusa na nagaganap sa oras ng pagkakasakit na naiibsan sa pag-abante ng agham, gaya ng gutom na maaring mawala kung ang imperyo ng hustisya ay aabante. Nandiyan din ang pagdurusa na di galling sa sakit ng iyong katawan, ngunit nanggaling sa sakit na iyon. Kung ikaw ay imbalido, kung ika’y di makakita, kung ika’y di makadinig, ikaw ay nagdurusa. Pero kahit pa ang pagdurusang ito ay nagmula sa iyong katawan o hapdi at kirot ng iyong katawan, ang pagdurusang ito ay nasa iyong iisipan.
Meron pang naiibang uri ng pagdurusa na di umaatras kahit pa sa pagsulong ng agham o pagabante ng hustisya. Ang tipo ng pagdurusang ito na sa iyong kaisipan ay natatangi, ay umaatras sa harap ng pananampalataya, sa harap ng galak ng buhay, sa harap ng pag-ibig. Dapat mong maintindihan na ang pagdurusang ito ay laging naka-ugat sa karahasan na naninirahan sa iyong kamalayan. Nagdurusa ka dahil sa takot mong mawala kung ano ang meron ka, o dahil sa kung anong sa iyo ay nawala, o dahil sa bagay na desperado kang maabot. Ikaw ay nagdurusa dahil sa bagay na kulang sa iyo, o dahil ikaw ay takot, sa kabuuan.

Ang mga ito, kung ganon, ay siyang matitinding kaaway ng sangkatauhan, takot sa pagkakasakit, takot sa kahirapan, takot sa kamatayan, takot sa pangungulila. Lahat ng porma ng pagdurusang ito ay may kinalaman sa iyong kaisipan, at lahat ng iyan ay naglalarawan ng iyong panloob na karahasan, ang karahasan na nasa iyong kaisipan. Pansinin kung paano iyang karahasan ay laging nagsa-sanga mula sa pagnanasa. Mas marahas ang tao, mas masidhi ang pagnanasa ng taong ito.

Nais kong maglahad nga isang kuwento sa iyo na naganap nung unang panahon.

May isang manlalakbay na kailangan sumailalim sa isang mahabang biyahe. Siningkawan niya ang kanyang alaga (kabayo) sa karuwahe at inumpisan ang biyahe sa napakalayong destinasyon, isang biyahe na kailangan makompleto na may takdang haba na panahon. Tinawag niyang Pangangailangan ang kanyang alaga at ang karuwahe na Pagnanasa; isang gulong nga karuwahe ay tinawag niyang Magpasasa, at ang isa naman ay Pasakit. Paminsan minsan, kinakabig ng ating manlalakbay ang kanyang karuwahe ng pakaliwa at pakanan, ngunit hindi siya nilubayan ang pag-usad patungo sa kanyang destinasyon. Mas mabilis ang takbo ng karuwahe, mas mabilis ang ikot ng gulong ng Pagpapasasa at Pasakit, bitbit ang karuwaheng si Pagnanasa at konektado bilang magkasama sa parehong ehe.

Subalit ang biyahe ay sobrang napakahaba, at sa paglipas ng mga oras ang ating biyahero ay nag-umpisang mayamot. Kaya nagpasya siyang dekorasyonan ang kanyang karuwahe at inumpisahan adornohan ito ng sari saring magandang bagay. Pero habang dinadagdagan ng palamuti ang karuwaheng si Pagnanasa, mas bumibigat ang karga para kay Pangangailangan na hilahin. Sa kurbada at matarik na burol ng daan, ang kawawang animal ay nasobrahan ang pagod para hilahin ang karuwaheng Pagnanasa. At kung saan ang daan ay malambot, ang gulong ng Pagpapasasa at gulong ng Pasakit ay nababalahaw sa lupa.
Isang araw, dahil sa ang daan ay mahaba at siya ay napakalayo pa kanyang destinasyon, ang ating manlalakbay ay naging desperado. Nang gabing iyon nagdesisyon siyang mag meditate sa kanyang problema, at sa kalagitnaan ng kanyang meditasyon kanyang narinig ang ungol (neighing) ng kanyang matandang kaibigan, Pangangailangan. Ng mawatasan ang mensahe, bumangon siya ng maaga kinabukasan at inumpisahan pagaanin ang karuwahe sa pasanin nito, binaklas ang mga mahusay na adorno. Nag-umpisang bumiyaheng muli tungo sa kanyang destinasyon, kasama si Pangangailangan hila-hila ang karuwahe sa mabilis na pagtakbo. Gayunman, ang ating manlalakbay ay naubusan na ng napakahabang panahon—panahon na hindi na mababawi pa. Kinagabihan, siya ay umupong muli at nagnilay, salamat sa isa pang mensahe ng matandang kaibigan, na ngayon ay sasailalim siya sa isang gawain na dobleng mahirap dahil sangkot ang kanyang pagbitaw (to let go). Pagsikat ng araw isinakripisyo niya ang karuwahe ng Pagnanasa. Totoo ng gawin niya ito ay nawala ang gulong ng Pagpasasa, pero ganunman, nawala din ang gulong ng Pagdurusa. At kaya, sa pag-abandona ang karuwahe ng Pagnanasa, sinakyan niya ang animal na ang tawag ay Pangangailangan at kumaskas ng takbo sa gitna ng parang hanggang marating ang kanyang patutungahan.

Tignan kung paano ang pagnanasa ay siluin ka. Pero pansinin na may mga Pagnanasa na ibang kalidad. May mga magaspang na pagnanasa, at mayroon ding maraming mataas na pagnanasa o hangarin. Pataasin ang mga hangarin, lampasan ang mga hangarin! Sa paggawa nito, siguradong kailangan mong isakripisyo ang gulong ng pagpapasasa (pleasure)—pero ikaw din ay nalibre sa gulong ng pagdurusa.

Sa udyok ng Pagnanasa, ang dahas ngisang tao ay hindi lang basta isang sakit sa kamalayan ng tao ito—ito ay kumikilos sa mundo ng ibang tao at pinapraktis sa kanila . At huwag isipin na pag sinabi  kong kaharasan ang tinutukoy ko ay armadong digmaan lamang, kung saan ang ilang tao ay naninira ng iba. Iyan ay isang porma lang ng karahasan.

Meron ding karahasang pang-ekonomiya. Ang karahasang pang-ekonomiya ay karahasan kung saan ikaw ay nagsasamantala sa iyong kapwa. Pang-ekonomiyang karahasan ay nangyayari kung pagnakawan mo ang iba, kung ikaw ay hindi na kapatid sa iba kundi isang ibong mandaragit na nanginginain (bird of prey feeding upon them).
Nanduon din ang  karahasang panglahi, o naiisap mo ba na hindi ka marahas nang usigin mo ang iyong kapwa dahil siya ay di mo kalahi? Naiisp mo ba na hindi mo ginagamit ang karahasan ng alipustahin mo ang isang tao na ang lahi ay naiiba sa iyo?

At naroon din ang karahasang pangrelihiyon: Naiisp mo ba na hindi ka gumagamit ng dahas kung ayaw mong bigyan ng trabaho, pagsarhan ng pinto, o magpalayas ng tao, sa dahilang ang taong ito ay iba ang paniniwalang pangrelihiyon sa iyo? Naniniwala ka ba na hindi karahasan kung ikaw ay gagamit ng mga malalaswang salita upang mag-iwasan ang mga tao, alisin sila sa iyong kapisanan, dahil hindi sila kabahagi sa iyong paniniwalang pangrelihiyon—mahiwalay sila sa loob mismo ng kanilang pamilya, paghihiwalay sa kanila at sa kanilang mahal sa buhay, dahil hindi nila kaanib ng relihiyon mo?

Mayroon pang ibang uri ng karahasan na iginigiit sa Philistine moralidad. Gusto mong igiit ang klase ng buhay mo sa iba; gusto mong ipilit ang iyong bokasyon sa iba. Ngunit sino ang nagsabi sa iyo na ikaw ay ehemplo na dapat sundin? Sino ang nagsabi sa iyo na maari mong igiit ang isang uri ng pamumubuhay dahil ito ang nais mo? Ano’t ang pamamaraan mo sa buhay ay dapat maging huwaran, isang ehemplo na ikaw ay may karapatan na ipasunod sa iba? Ito, kung gayon, ay isang pang klase ng karahasan.
Tanging panloob na pananampalataya at panloob na pagninilay ang tatapos sa karahasang nasa iyo, sa iba, at sa mundong nakapaligid sa iyo. Ang lahat ng iba pang pinto ay huwad at hindi palayo  sa karahasang ito. Ang mundo ito ay nasa bingit ng pagsabog na walang paraan para tapusin ang karahasan! Huwag pumili ng huwad na pintuan. Walang politikong kayang magbigay solusyon sa baliw na panawagan para sa karahasan. Walang partido politikal o kilusan sa mundo na kayang pigilan ang karahasan. Huwag pumili nang huwad na pintuan na may pangakong kayang iwasan ang karahasan sa mundo…aking nadinig na sa lahat ng panig ng mundo ang mga kabataan ay ay pumapaling sa huwad na mga pintuan para takasan ang karahasan at panloob na pagdurusa. Sila ay bumabaling sa droga bilang solusyon. Huwag pumili ang huwad na pintuan para subukang wakasan ang karahasan.

Mga kapatid ko, isapuso itong mga simpleng kautusan, kasing simple ng mga batong ito, itong niyebe, at itong araw na nagbibigay biyaya sa atin. Dalhin ang kapayapaan sa iyong kalooban, at dalhin ito sa iba. Mga kapatid ko— bigyan tanaw mo ang kasaysayan, iyong makikita ang tao na may mukha ng pagdurusa. Tandaan, kahit pa ika’y tumitig sa nagdurusang mukhang iyon, na ito ay kinakailangan upang sumulong, at ito ay kinakailangan upang matutong tumawa, at ito ay kinakailangan upang matutong magmahal.
Sa iyo, aking kapatid, aking isinasaboy itong pagasa—itong pagasa ng galak, itong pagasa ng pagmamahal—ng sa gayun maitaas mo ang iyong puso at maiangat mo ang iyong ispiritu, ng sa ganun hindi mo malimutan dakilain ang iyong katawan.  

